
КОМИ РЕСПУБЛИКАСА НАЦИОНАЛЬНÖЙ ПОЛИТИКА МИНИСТЕРСТВОЛÖН  ТШÖКТÖД

Коми Республикаса национальнöй политика министерствоö гражданасянь воöм шыöдчöмъяс видлалан государственнöй услуга сетан административнöй регламент вынсьöдöм йылысь

«Коми Республикаын коррупциялы паныд нуöдан удж йылысь (2010-2012 вояс) дыр кадся республиканскöй торъя мога уджтас вынсьöдöм йылысь» Коми Республикаса Правительстволысь 2009 во кöч тöлысь 15 лунся 263 №-а шуöм збыльмöдöм могысь тшöкта:

1. Вынсьöдны Коми Республикаса национальнöй политика министерствоö гражданасянь воöм шыöдчöмъяс видлалан государственнöй услуга сетан административнöй регламент (содтöд). 

2. Сетны гражданасянь воöм шыöдчöмъяс видлалан могъяссö удж котыртан, правовöй да кадръяскöд удж нуöдан юкöнса нуöдысь специалист-экспертлы.
3. Удж котыртан, правовöй да кадръяскöд удж нуöдан юкöнлы (С.А.Куликова) могмöдны министерствоса тэчас юкöдувъясöс тайö Административнöй регламентлöн копияясöн.

4. Лыддьыны вынтöмöн «Коми Республикаса национальнöй политика министерствоын гражданасянь воöм шыöдчöмъяс видлалан инструкция вынсьöдöм йылысь» 2009 во öшым тöлысь 30 лунся 422-од №-а тшöктöд да «Коми Республикаса национальнöй политика министерствоö гражданасянь воöм шыöдчöмъяс видлалан государственнöй услуга сетан административнöй регламент йылысь» 2010 во лöддза-номъя тöлысь 30 лунся 202-од №-а тшöктöд.

5. Тайö Тшöктöд олöмö пöртöм бöрся видзöда ачым.

Министрлысь могъяс олöмö пöртысь                                     Г.И.Габушева
Сыктывкар

2010 вося сора тöлысь 26 лун

232-од №

Вынсьöдöма 

Коми Республикаса национальнöй политика министерстволöн 

2010 во сора тöлысь 26 лунся 232-од №-а тшöктöдöн

КОМИ РЕСПУБЛИКАСА НАЦИОНАЛЬНÖЙ ПОЛИТИКА МИНИСТЕРСТВОÖ ГРАЖДАНАСЯНЬ ВОÖМ ШЫÖДЧÖМЪЯС ВИДЛАЛАН ГОСУДАРСТВЕННÖЙ УСЛУГА СЕТАН АДМИНИСТРАТИВНÖЙ РЕГЛАМЕНТ 

I. Панас

1.1. Тайö Административнöй регламентыс (водзö - Регламент) урчитö Коми Республикаса национальнöй политика министерствоö гражданасянь воöм шыöдчöмъяс (водзö - шыöдчöмъяс) видлалан государственнöй услуга сетiгöн Коми Республикаса национальнöй политика министерстволöн (водзö - Министерство) административнöй процедураяслысь да административнöй вöчöмторъяслысь кадколаст да мунанног, сылöн тэчас юкöдувъяс да чина йöз костын öтув уджалан пöрадок.

1.2. Государственнöй услугасö вöчö Коми Республикаса национальнöй политика министерство.

1.3. Государственнöй услугасö Министерство сетö та серти:

Россия Федерацияса Оланподув (Российскöй газет, 2009.01.21, 7 №);

Коми Республикаса Оланподув (Коми Республикаса Медвылыс Сöветлöн индöд-тшöктöмъяс, 1994, 2 №, 21 ст.);

«Россия Федерацияса гражданалысь шыöдчöмъяс видлалан пöрадок йылысь» 2006 во ода-кора тöлысь 2 лунся 59-ФЗ №-а Федеральнöй Оланпас (Россия Федерацияса законодательстволöн собрание, 2006, 19 №, 2060 ст.).

1.4. Государственнöй услуга сетан бöръя бöртаснас лоö:

1) гражданинлы шыöдчöмын пасйöм юалöмъяс серти устнöя либö гижöдöн  гöгöрвоöдöм;

2) шыöдчöм лöсялана органъяслы либö чина йöзлы ыстöм йылысь, кодъяслöн компетенцияö пырö шыöдчöмын пасйöм юалöмъяс решитöм, юöртöм;

3) законодательство серти вочакыв сетöмын подулалöм öткажитöм.

1.5. Государственнöй услуга сетан процедураыс помасьö гижöда вочакыв ыстöмöн, устнöй консультация сетöмöн, урчитöм пöрадок серти гижöда шыöдчöм мöдлаö ыстöм йылысь юöртöмöн либö гражданинлы аслыс вочакыв сетöмöн (кырымпас пуктöмöн).
1.6. Государственнöй услуга сетöм вылö шыöдчысьясöн лоöны торъя йöз -  Россия Федерацияса граждана, суйöрсайса граждана да гражданствотöм йöз, Россия Федерацияса войтыркостса сёрнитчöмъясöн либö федеральнöй оланпасöн урчитöм случайяс кындзи (водзö – шыöдчысьяс).

II. Государственнöй услуга сетан пöрадок дорö корöмъяс

2.1. Государственнöй услугасö сетöны дон босьттöг.

2.2. Государственнöй услуга сетан пöрадок йылысь юöрсö йöзöдöны «Öтуввез» везын Министерстволöн официальнöй сайтын htpp://www.minnats.rkomi.ru да Министерстволöн юöртан стендын.
2.3. Министерстволöн ин да уджаланног, справочнöй телефонъяс,  электроннöй пошталöн инпас йылысь юöръяс:

2.3.1.  Министерстволöн инпас: 167983, Коми Республика, Сыктывкар, Интернациональнöй ул., 108 керка;

2.3.2. Министерстволöн уджаланног (режим): 
- быд лун 8.45-сянь 18.00-öдз, пекничаö 8.45-сянь 16.45-öдз

- пажын 13.00-сянь 14.00-öдз.

-  субöта-вежалун - шойччан лунъяс. 

Министерствоса телефон: водзвежöс (8212) 24-57-78, факс (8212) 24-57-78;

Электроннöй пошта инпас: E-mail: depnatspol@rkomi.ru. 

2.4. Государственнöй услуга сетöм, сы лыдын государственнöй услуга сетöмлöн мунанног йылысь юöрсö шыöдчысьяс вермöны босьтны:

веськыда Министерствоын;

пошта пыр (гражданалöн гижöда шыöдчöмъяс серти);

телефон да факсимильнöй связь, электроннöй пошта пыр.

2.4.1. Шыöдчысьяслöн телефон звöнöк вылö вочакыв сетiгöн да ас сёрниöн шыöдчигöн Министерствоса специалистъяслы колö  сетны воöм запрос серти татшöм юöр:
- пыран номеръяс йылысь, мый улын пасйöма шыöдчысьлысь шыöдчöмсö Министерствоса делопроизводство системаын;

- государственнöй услуга сетöм кузя нормативнöй правовöй актъяс йылысь (нормативнöй правовöй актлöн ним, номер, примитан кадпас);

- государственнöй услуга сетöм кузя юöр Министерствоса Öтуввез-везын меститчанiн йылысь;

- государственнöй услуга сетан правилöяс йылысь мукöд тöдмöг йылысь.

2.4.2. Кор шыöдчысь шыöдчö Министерствоö телефон пыр государственнöй услуга сетан пöрадок йылысь юöр босьтöм могысь, сэки государственнöй услуга сетöмысь кывкутысь специалистлы, кодi вочавидзö шыöдчысьлы, колö: висьтавны овсö, нимсö, вичсö, чинсö, юкöн нимсö.

Телефон пыр сёрнитiгöн специалистлы колö сёрнитны стöча, оз позь сёрнитны мукöдкöд да дугöдны сёрнисö мöд аппарат вылö звöнöк воöм понда.

2.5. Государственнöй услуга сетан кадколаст.

2.5.1. Шыöдчöмъяс видлалан öтувъя кадколастыс оз вермы лоны унджык  шыöдчöм пасъян лунсянь 30 календарнöй лунысь.

2.5.2. Торйöн, а сiдзжö кор Министерство урчитöм пöрадок серти ыстö шыöдчöм видлалöм могысь колана документъяс да материалъяс сетöм йылысь запросъяс мукöд государственнöй органö, меставывса асвеськöдлан органö да мукöд чина мортлы, ёрдъяс, дознание органъяс да водзвывса следствие органъяс кындзи, сэки Министерствоса юрнуöдысь вермö нюжöдны шыöдчöм видлалан кадколастсö 30 лунысь оз дырджык вылö шыöдчысьлы та йылысь да нюжöдан помкаяссö юöртöмöн.

2.6. Государственнöй услуга сетан местаяс дорö корöмъяс:
2.6.1. Государственнöй услуга сетöмкöд йитчöм шыöдчöмъяссö да документъяссö примитöны Министерствоса меститчанiн серти: Сыктывкар, Интернациональнöй ул., 108 к., 321 каб. (водзвежöс).

2.6.2. Государственнöй услуга сетан жыръяссö  могмöдöны государственнöй услуга сетöмлы оборудованиеöн (компьютеръясöн, электроннöй да артасян техникаöн, электроннöя юöртан техникаöн, связь средствоясöн, кытчö пырö Öтуввез, оргтехникаöн), канцелярскöй кöлуйöн, юöртан да справочнöй материалъясöн, видзöдана юöрöн, периодическöй изданиеясöн, улöсъясöн да пызанъясöн.

Государственнöй услуга сетöмын участвуйтысь специалистъяслысь уджалан местаяссö могмöдöны вывескаясöн, кöнi пасйöны налысь ов, ним, вич.

2.7. Гижöда шыöдчöм дорö корöмъяс:
2.7.1. Гижöда шыöдчöмын колö пасйыны:

1) Министерство ним либö лöсялана чина мортлысь ов, ним, вич либö лöсялана мортлысь чин;

2) шыöдчысьлысь ов, ним, вич (медбöръяыс эм кö);

3) пошта инпас, кытчö колö ыстыны вочакывсö либö шыöдчöм мöдлаö ыстöм йылысь юöртöмсö;

4) шыöдчöмлысь сюрöс, стöчджыка кö, шыöдчысьöн вöзйöмлысь, корöмлысь, норасьöмлысь сюрöс пасйöм;

5) шыöдчысьлöн кырымпас да шыöдчан кадпас.

2.7.2. Кор колö мыйкö эскöдны, шыöдчысь пуктö гижöда шыöдчöм дорö документъяс да материалъяс либö налысь копияяс.

2.8. Шыöдчöм вылö вочакывсö оз сетны сэки, кор:

1) гижöда шыöдчöмын абу пасйöма шыöдчысьлысь ов да пошта инпас, кытчö колö ыстыны вочакывсö;

2) пасйöм шыöдчöмын эмöсь право торкысь вöчöмтор дасьтöм, вöчны кöсйöм либö вöчöм йылысь юöръяс, а сiдзжö сiйöс дасьтысь, вöчны кöсйысь либö вöчысь йылысь, татшöм шыöдчöмсö министр либö министрöс вежысь пыр жö ыстö государственнöй органö компетенция серти;

3) кор гижöда шыöдчöмсö оз позь лыддьыны, сэки вочакывсö оз сетны да сiйöс оз ыстыны видлалöм вылö, та йылысь сизим лунöн юöртöны шыöдчысьлы, овсö да пошта инпассö вермöны  кö лыддьыны;

4) шыöдчöмын пасйöм юалöм вылö  вочакывйын ковмас кö гижны государственнöй либö федеральнöй оланпасöн видзан гусятор, та дырйи шыöдчысьлы юöртöны, мый вочакывсö оз сетны пасйöм юöр йöзöдны позьтöмлун вöсна;

5) гижöда шыöдчöмын эмöсь ёрччана либö увтыртана кывъяс, чина мортлöн, а сiдзжö сылöн семьяö пырысьяслöн олöмлы, дзоньвидзалунлы да эмбурлы грöзитöм, сэки шыöдчöмын пасйöм юалöмъяс вылö вочакывсö оз гижны öтпырйö шыöдчысьöс юöртöны право лёк вылö бергöдны позьтöмлун йылысь;

6) гижöда шыöдчöмын эм юалöм, мый вылö унаысь (кыкысь да унджыкысь) нин вöлi сетлöма гижöда вочакыв водзынджык  мöдöдлöм шыöдчöмъясын да та дырйи шыöдчöмын оз вайöдсьыны выль помкаяс либö лоöмторъяс, сэки Министерствоса юрнуöдысь вермö примитны воöм шыöдчöмлöн ковтöмлун йылысь да тайö юалöм кузя шыöдчыськöд гижасьöм дугöдöм йылысь решение. Гижасьöм дугöдöмлöн быть условиеöн лоö Министерствоö пасйöм шыöдчöмсö некымынысь ыстöм. Гижöда шыöдчöм видлалöмын öткажитöм йылысь шыöдчысьлы юöртöны гижöдöн;

7) шыöдчöм, кöнi обжалуйтöны ёрд решение, сизим лунöн бергöдöны сiйöс ыстысь гражданинлы тайö ёрд решение обжалуйтан пöрадок гöгöрвоöдöмöн.

III. Административнöй процедураяс 

3.1. Государственнöй услуга збыльмöдiгöн административнöй процедура мунанногö пырöны татшöм административнöй процедураяс:

3.1.1. Гражданалöн гижöда шыöдчöмъяс видлалöм:

гижöда шыöдчöмъяс  примитöм да пасйöм;

гижöда шыöдчöмъяс  видлалöм да вочакыв дасьтöм;

3.1.2. Ас сёрниöн примитöм.

3.2. Гижöда шыöдчöмъяс примитöм да пасйöм:
3.2.1. Государственнöй услуга сетöмлы подувнас лоö гижöда шыöдчöм, мый воис Министерствоö либö мукöд государственнöй органысь тшöктöм кузя видлалöм могысь сопроводительнöй письмööн.

3.2.2. Гижöда шыöдчöмъяссö вермöны вайны асьныс, пошта пыр, öтув вöдитчан юöртан система пыр.

Пасйöны да учёт вылö индöны воöм став шыöдчöмсö, кытчö пырöны и гижöда шыöдчöмъяслы тайö Регламентлöн 2.7. пунктын урчитöм корöмъяслы лöсявтöм формаа шыöдчöмъяс. Шыöдчöмъяссö пасйöны Министерствоса электроннöй документооборот системаын  налöн воан лунö либö мöд луннас.

3.2.3. Шыöдчöмö пуктöны штамп, кытчö пасйöны пыран номер да пасъян кадпас. Пасйöмсö гижöны Учёт журналö, кытчö:

1) пасйöны шыöдчöмлысь пасъян номер;

2) пасйöны шыöдчысьлысь ов да ним-вич (нимтан вежлöгын) да сылысь инпас;

3) пасйöны ыстанног (письмö, электроннöй письмö, телеграмма, факс). Кор письмöыс воис Министерствоö мöдласянь (Россия Федерацияса Президентлöн Администрациясянь, Коми Республикаса Юралысьлöн да Коми Республикаса Правительстволöн Администрациясянь да с.в.), сэки пасйöны сопроводительнöй письмöлысь кадпассö да петан номерсö.
3.2.4. Став шыöдчöмсö пуктöны контроль вылö. 
3.2.5. Шыöдчöмсö лыддьöны, пасйöны темасö, эрдöдöны шыöдчысьöн пуктöм юалöмъяссö.

Шыöдчöмсö видлалöны мöдпöвъёвтöм вылö, коланлун серти öткодялöны архивысь босьтöм воддза гижöдкöд.

3.2.6. Öтув вöдитчан юöртан системаяс пыр Министерствоö воöм шыöдчöмсö лэдзöны бумага вылö, сэсся пасйöны да видлалöны тайö Регламентöн урчитöм пöрадок серти.
3.2.7. Пасйöм шыöдчöмъяссö сiйö жö луннас сетöны министрлы либö министрöс вежысьлы уджмогъяс серти Министерствоса тэчас юкöдувъяслы, кутшöмъяслöн компетенцияö пырö лöсялана юалöмъяс видлалöм, водзö сетöм могысь.

3.2.8. Гижöда шыöдчöм примитан да пасъян административнöй процедура збыльмöдöмлöн бöртаснас лоö Министерствоса электроннöй документооборот системаын пасйöм да Министерствоса тэчас юкöдъяслы видлалöм вылö воöм шыöдчöмъяс юклöм.

3.3. Гижöда шыöдчöмъяс видлалöм да вочакыв дасьтöм:
3.3.1. Тэчас юкöдувса начальник, кодлы воис шыöдчöм видлалöм йылысь тшöктöм, сiйö жö луннас примитö шыöдчöм водзö видлалан пöрадок йылысь котыртан решение либö сетö законодательство серти шыöдчöм видлалöмын подула öткажитöм.

3.3.2. Кор шыöдчöм видлалöм йылысь поручениесö сетöма тэчасса некымын юкöдувлы, сэки шыöдчöмлысь подлинниксö ыстöны тэчасса юкöдувлы – кывкутысь вöчысьлы (тшöктöмын пасйöма медводдзаöн), копияяссö ыстöны тэчасса юкöдувъяслы – тшöктöм öттшöтш вöчысьяслы.

3.3.3. Кывкутысь вöчысьöн пасйöм öттшöтш вöчысьяс 20 лунысь оз дырджык ыстöны кывкутысь вöчысь инпас серти компетенция серти ассьыныс вöзйöмъяс.

3.3.4. Чина морт, кодлы воис гражданинлöн шыöдчöм вылö вочакыв дасьтöм йылысь тшöктöм, видлалö шыöдчöмсö да сы дорö материалъяссö, сы лыдын тöдмалö, подулалöма-ö шыöдчысьлысь висьталöмторсö да примитö сылысь торкöм правояс, вöля да оланпаса тöждъяс бöр сетöм либö дорйöм кузя мераяс да, коланлун серти, корö содтöд юöр.
3.3.5. Кор тшöктöм збыльмöдiгöн колö нуöдны прöверка, корны содтöд материалъяс либö примитны мукöд мера, сэки Министерствоса юрнуöдысь   тшöктöмлысь збыльмöдан кадколастсö вермö  нюжöдны, но 30 лунысь оз дырджык вылö.
Та могысь тшöктöм збыльмöдöмысь кывкутысь тэчас юкöдувса начальник тшöктöм збыльмöдан кадколаст помöдз 3 лунысь оз сёрджык сетö министрлы, министрöс вежысьлы  тшöктöм збыльмöдöмлысь кадколаст нюжöдны коланлунсö подулалöмöн служебнöй записка.
Министрлысь, министрöс вежысьлысь  тшöктöм збыльмöдöмлысь кадколаст нюжöдöм йылысь разрешение босьтiгöн шыöдчысьлы ыстöны министрлöн, министрöс вежысьлöн кырымпаса юöртöм, кытчö пасйöма сылöн шыöдчöм вылö вочакыв ыстöмлысь кадколаст. 

3.3.6. Шыöдчысьяслы да государственнöй органъяслы вочакывъяс гижöны делопроизводство инструкция серти урчитöм формаа бланокъясын.

3.3.7. Вочакывйын колö стöча, сьöрсьöн-бöрсьöн, дженьыда да тырвыйö гижны шыöдчöмын пасйöм  став юалöм серти гöгöрвоöдöмъяс.

3.3.8. Шыöдчысьлöн  шыöдчöмсö лыддьöны видлалöмöн, шыöдчысьлы кö сетiсны вочакыв гижöда шыöдчöмын пасйöм юалöмъяс серти.

3.3.9. Кор шыöдчöмыс Министерствоö видлалöм вылö воис Коми Республикаса Юралысьлöн да Коми Республикаса Правительстволöн Администрациясянь, государственнöй власьт органъяссянь, сэки шыöдчöм видлалöмлöн бöртасъяс йылысь юöрсö шыöдчысьлы вочакывлöн копияöн  ыстöны лöсялана государственнöй органö. 

3.3.10. Мöдысь шыöдчигöн шыöдчöм содтöд видлалöны сэк, кор эрдöдöма выль лоöмторъяс либö шыöдчöмын пасйöм юалöм решитöмын нормативнöй правовöй веськöдлöмын лоисны вежсьöмъяс.

3.3.11. Гижöда шыöдчöмъяс вылö вочакыв дасьтан административнöй процедура збыльмöдан бöртаснас лоö:

1) шыöдчысьлы шыöдчöмын пасйöм юалöмъяс кузя решение йылысь гижöмöн гöгöрвоöдöм;

2) шыöдчöмсö чина йöзлы, органъяслы да организацияяслы, кодъяслöн компетенцияö пырö шыöдчöмын пасйöм юалöмъяс видлалöм, ыстöм йылысь юöртöм;

3) законодательство серти шыöдчöм видлалöмын подулалöмöн öткажитöм.

3.4. Шыöдчысьясöс ас сёрниöн примитöм:    

3.4.1. Шыöдчысьясöс ас сёрниöн примитöны Министерствоса юрнуöдысь да сiйöс вежысьяс асланыс уджалан жыръясын, а Коми Республикаса муниципальнöй юкöнъясö ветлiгöн – Коми Республикаса Юралысьлöн общественнöй водзвежöсын.

Ас сёрниöн примитiгöн граждана виччысьöны 30 минутысь оз дырджык.

3.4.2. Министерствоса юрнуöдысьöн уполномочитöм чина морт пасйö гижöдтор ас юалöмъяс серти ас сёрниöн примитан журналын да восьтö пасъян карточка.

3.4.3. Шыöдчысьлысь устнöй шыöдчöмлысь сюрöссö гижöны ас сёрниöн примитан журналын да пасъян карточкаын. Кор устнöй шыöдчöмын эмöсь збыль фактъяс да лоöмторъяс да найöс оз ков содтöд видлавны, сэки шыöдчыськöд сöгласуйтöмöн вочакывсö сетöны ас сёрниöн примитiгöн да та йылысь гижöны ас сёрниöн примитан журналын. Мукöд дырйи сетöны гижöда вочакыв шыöдчöмын пасйöм юалöмъяс вылö ас сёрниöн примитiгöн 30 лунöн.

3.4.4. Ас сёрниöн примитiгöн шыöдчысьлысь сетöм гижöда шыöдчöмъяссö пасйöны да видлалöны тайö Регламентöн урчитöм пöрадок серти. Шыöдчысьлысь гижöда шыöдчöм босьтöм йылысь пасйöны ас сёрниöн примитан журналын.

3.4.5. Кор ас сёрниöн эрдöдöны юалöмъяс, кутшöмъяс оз пырны Министерстволöн компетенцияö, сэки шыöдчысьлы гöгöрвоöдöны, кытчö колö шыöдчыны.

Ас сёрниöн примитiгöн шыöдчысьлы вермасны öткажитны шыöдчöмлысь видлалöмсö, сы вылö кö нин вöлi сетöма водзынджык шыöдчöмын пасйöм юалöмъяс вылö гижöмöн вочакыв, та йылысь пасйöны ас сёрниöн примитан журналын.

3.4.6. Ас сёрниöн примитöм, Министерствоын ас сёрниöн примитiгöн шыöдчысьлысь видлалöм шыöдчöмъяс учёт вылö пуктöм, Министерствоö воöм гражданалысь гижöда шыöдчöмъяс видлалöм котыртöм бöрся видзöдö удж котыртан, правовöй да кадръяскöд удж нуöдан юкöнса начальник.

3.4.7. Ас сёрниöн примитöмлöн бöртаснас лоö шыöдчысьлöн юалöм серти гöгöрвоöдöм либö чина йöзлы, органъяслы либö организацияяслы, кодъяслöн компетенцияö пырö шыöдчöмын пасйöм юалöмъяс видлалöмыс, шыöдчысьлы гижöда вочакыв ыстöм йылысь тшöктöм сетöм.

IV. Государственнöй услуга сетöм бöрся видзöдан пöрадок да формаяс

4.1.  Министерствоса кывкутысь чина йöзöн тайö административнöй регламентлöн положениеясö кутчысьöм да збыльмöдöм бöрся быд лун видзöдöны Министерстволöн тэчас юкöдувса юрнуöдысьяс.

4.2. Шыöдчысьлысь гижöда шыöдчöмъяс збыльмöдöм бöрся да министрлысь тшöктöмъяс, мый пасйöма гижöда шыöдчöмъяс  збыльмöдöм кузя резолюцияясын,  збыльмöдöм бöрся видзöдö удж котыртан, правовöй да кадръяскöд удж нуöдан юкöн. Видзöдöмö пырö документъяс бура да ас кадö вöчöм.

4.3. Шыöдчöмъяс видлалöм йылысь тшöктöмъяс контроль вылысь босьтöны шыöдчысьлы вочакыв ыстöм бöрын.

4.4. Вöчöмаöн лыддьыссьöны гижöда шыöдчöмъяс, мыйяс серти видлалöма шыöдчöмын пасйöм став юалöмсö, примитöма колана мераяс да шыöдчысьлы сетöма тырвыйö вочакывъяс.

Збыльмöдан кадколаст нюжöдöм тшöктöмъяс контроль вылысь босьтöны шыöдчысьлы бöръя вочакыв ыстöм бöрын.

4.5. Шыöдчысьяслöн шыöдчöмъяс кузя тшöктöмъяс либö документ кузя ставнас  контроль вылысь босьтöм йылысь юöръяссö удж котыртан, правовöй да кадръяскöд удж нуöдан юкöнса нуöдысь специалист-эксперт  пыртö электроннöй документооборот öтувъя системаö.

4.6. Министерствоса уджалысьяс асьныс кывкутöны тайö административнöй регламентлöн корöмъясö кутчысьöмысь, вöчöмторъясысь (вöчтöмторъясысь) да государственнöй услуга сетiгöн примитöм решениеясысь.

V. Чина мортлöн вöчöмтор (вöчтöмтор), а сiдзжö государственнöй услуга збыльмöдiгöн сыöн примитöм решение обжалуйтан пöрадок

5.1. Шыöдчысьлöн эм право ёрдöдз обжалуйтны государственнöй услуга сетiгöн примитöм (вöчöм) вöчöмторъяс (вöчтöмторъяс) да решениеяс. Ёрдöдз обжалуйтöмнас вермöны лоны государственнöй услуга лёка сетöм либö государственнöй услуга абу сетöм. Министерствоö воöм шыöдчöмсö (норасьöмсö) пасйö Министерстволöн удж котыртан, правовöй да кадръяскöд удж нуöдан юкöн министерствоын примитöм делопроизводство правилöяс серти да сiйö воан лунö либö мöд луннас сетöны водзвыв видлавны министрлы. Гражданинлысь шыöдчöм (норасьöм) водзвыв видлалöм бöрын министр примитö воöм шыöдчöм (норасьöм) серти служебнöй прöверка йылысь решение да индö служебнöй прöверка нуöдöмысь да шыöдчöм (норасьöм) вылö вочакыв бала дасьтöмысь кывкутысь мортöс.

5.2. Шыöдчысь вермö обжалуйтны сылöн шыöдчöм видлалан вöчöмторъяссö да решениесö, мый примитöма сiйöс видлалан бöртасъяс серти, Россия Федерацияса законодательствоöн урчитöм ёрд пöрадок серти.

